
EXPERIENCIAS

* Activistas polo mundo que queremos (https://www.omundo-
quequeremos.org/) é un proxecto de Educacion para o Desenvol-
vemento, integrado na plataforma Plan Proxecta da Conselleria de
Educacién e financiado por Cooperacién Galega, que traballa a
corresponsabilidade e a participacion critica para a transformacion
social nos institutos galegos. O proxecto explora os diferentes ac-
tivismos, a actuacion local, a repercusiéon global e a comunicacion
para a transformacién; afondando na radio e os guiéns radioféni-
cos como ferramentas para a aprendizaxe, a denuncia e a mobiliza-
cién cidada. Nel, combinanse as modalidades en lifia e presencial,
e promoévese o traballo das competencias social e civica, a con-
ciencia e expresiéns culturais, a comunicacién lingiistica e a com-

petencia dixital.

* Aqui medra a lingua (https://tinyurl.com/2hm8arec). Aqui me-
dra a lingua é un proxecto documental que relata como seis cen-
tros educativos de Galicia desenvolven iniciativas para pofer en

valor e promover o uso da lingua galega. Faise un percorrido
por centros de diferentes contextos linglisticos para cofiecer os
proxectos dos seus Equipos de Dinamizacién Linglistica tratan-
do de ofrecer unha ferramenta de inspiracion e réplica ao resto
de axentes educativos do pais. Esta viaxe audiovisual comeza na
Marifia, no |IES Perdouro de Burela, e fai as seguintes paradas no
CPI Virxe da Saleta de Cea, o CEIP Barouta de Ames, no IES Fé-
lix Muriel de Rianxo, no CRA Nosa Sefiora de Ponteceso e no CEIP
Quintela de Moafia. Coa testemufia directa de mais de cincuen-

ta persoas, entre alumnado, profesorado, familias e comunidade,
o resultado son seis curtas documentais onde se amosa a accién
de cada centro en prol da lingua, coas dificultades e vantaxes de
cada caso.

* Pegadas ocultas na biblioteca da EEI Barrionovo - Pastoriza
(https://tinyurl.com/2lgbaaaw). O proxecto #pegadasocultas nace

dende a Biblioteca da Escola de Educacién Infantil Barrionovo, de
Arteixo, e ten como finalidade afondar na historia da evolucién, a
partir do Big Bang e no cofiecemento das diferentes especies que
foron poboando a terra, asi como a importancia das distintas pe-
gadas (moitas delas ocultas) que foron deixando ao longo da his-
toria, a slia evolucion, o respecto ao planeta, a contaminacién, a
deforestacién, etc. A partir deste punto, traballan de xeito trans-
versal os ODS2030 e a necesidade de coidar o planeta. No blogue
da biblioteca pédense cofiecer as actividades que desenvolven e
as diferentes etapas dun proxecto que acaba de arrincar, ademais
doutros desenvoltos anteriormente, bétalle unha ollada!

FERRAMENTAS
* Biblioteca Fantastica Dixital. Sacatintos SCG (https://tinyurl.

com/2ka6o9qf) O portal da lingua galega pon a disposicion dos
usuarios a posibilidade de acceder a catorce obras de Robert E.

Howard e de Jack London traducidas ao galego que avanzan no
proxecto de dixitalizacion global dos clasicos da literatura fantasti-
ca editados por Urco, iniciado durante a primeira edicién do Fon-
do Xacobeo. O proxecto inclie a reediciéon completa; a creacién
de materiais complementarios orientados & docencia, que estan
integrados en cada volume; e a conversién en formato ePub con li-
cenza de uso libre para a cidadania. Asi poderemos ler Relatos de
terror sobrenatural ou A praga escarlata en galego e facer algun-
has das propostas vencelladas aos libros.

¢ Galegas na ciencia (https://tinyurl.com/2qyzkcp8)

O libro Galegas na Ciencia, de Isabel Blanco, busca visibilizar o tra-
ballo das mulleres de Galicia con ilustracions e recreaciéns de foto-
grafias antigas. Asi, preséntase o labor de 20 mulleres pioneiras no
seu campo (arquitectas, farmacéuticas, médicas, etc.), que foron
as primeiras en abrir camifio no seu dmbito e no contexto galego.
Este recurso compleméntase co labor de Carmen Cela, bioquimica
galega que, como divulgadora cientifica, achega a creacién de vi-
deos didacticos sobre as cientificas do libro, dedicando uns minu-
tos a complementar e difundir as achegas destas mulleres ilustres
da ciencia. Animadevos a cofiecer mais sobre estas pioneiras, ben
no propio libro ou a través dos pequenos videos!

* Guia de recursos educativos para alumnado con TEA (https://
cutt.ly/wJ8cleH). Guia elaborada por Pablo Gayo Pérez, no marco
dun Traballo Fin de Grao, na que recolle diferentes recursos, ta-
les como ferramentas, aplicaciéns, paxinas web, blogues, lecturas
e filmes, centrados no alumnado con Trastorno do Espectro Autis-
ta. Estd destinada principalmente a desenvolver aquelas areas nas
que hai unha maior afeccién, tales como a comunicacién, as habi-
lidades sociais e emocionais ou a Teoria da mente.

NON DEIXES DE CONSULTAR...

e Mapa Cénit de experiencias de educacién para a cidada-
nia global (https://emapic.es/custom/cenitmapa). O Mapa Cénit
é unha ferramenta na cal se recollen as diversas experiencias que
se estan a realizar en Galicia relacionadas coa educacién para a ci-
dadania global. Nel, pédese consultar, segundo a contorna xeo-
grafica e centro de ensino, a presentacion, finalidade, obxectivos,
descricién do proceso e reflexiéns sobre o desenvolvemento dos
diferentes proxectos recollidos. Tratase dun mapa dindmico, en
constante construcién e actualizacién, que busca xerar un espa-
zo para dar a cofiecer o traballo desenvolto nos centros e favore-
cer a reflexién critica compartida para avanzar conxuntamente. O
mapa, ademais de ser unha ferramenta dixital de utilidade, recolle
diversos proxectos que tefien por cometido o traballo transversal
de competencias dixitais e mediéticas.

* Mitoloxia.gal (https://mitoloxia.gal/). Este proxecto pretende
divulgar e dar a cofiecer unha parte fundamental do patrimonio in-
material da provincia da Corufia, pondo en relacién a riqueza mito-
|6xica galega coa memoria do territorio e a stia poboacién, a través
de diferentes elementos mitoléxicos. Blscase promover o cofiece-
mento xeral sobre a importancia e significacién da mitoloxia na
nosa sociedade actual e posibilitar a creaciéon doutros proxectos,
facilitando, ao mesmo tempo, recursos e ferramentas para o apro-
veitamento no ensino. Tratase dunha iniciativa de MAOS Innova-
cién Social que conta coa colaboracion da Deputacion da Coruia.
Animate a conversar coa dama Xelda, subir ao Pico Sacro ou cami-
fiar pola cidade asolagada de Duio! s

